
 
 

 
Na maande se  

beplanning het  
die Rietvalleiers 

(12 waens) by die 
pragtige Rust De  

Winter aangekom op  
die vooraand van die  

SAWA Fietsfees 2008. 
Die terrein, wat vroeër die 
jaar onder water was na die 
goeie reëns, was 
grasgroen, welig en 
skaduryk (sien fotos 
regs bo). 
Hoewel ons die heerlike 
kerrie-en-rys wat deur 
Kiepersol gemaak is, 
geniet het, is die braaiers 
ook nader getrek en ’n 
vuurtjie het weereens 
die middelpunt van die 
kuier geword.  Daar is egter nie te laat gekuier nie, want 
teen alle kampbeginsels in moes daar Saterdagoggend 
teen 5 uur vertrek word na Pienaarsrivier.  Ons moes vir 
diens aanmeld vir die Fietsfees wat deur Streke 
Rietvallei en Wapadrand gesamentlik 
aangebied is.  

Ten spyte van die vroeg opstaan was elke 
Rietvalleier reg vir aksie by die Inskrywingpunt, 
Krisissentrum, Wegspringpunt, Eindpunt, 
Musiekpunt, KiddiesPark en sommer enigeplek 
waar daar ’n hand nodig was.  Die samewerking 
en spangees van Rietvalleiers is seker van die 
mooiste karaktertrekke van hierdie streek.  Na 
die prysuitdeling is die terrein opgeruim en is die 
stoet weer terug na Rust De Winter. (Lees meer 
omtrent die aksie by die Fietsfees op die 
Rietvallei Webblad onder ‘Nuusbrokkies’.) 
Party van ons moes net eers ’n ou slapie inpas 
voor die aand, ander het koelte en lafenis onder 
die afdakkies en bome gesoek en net bene gelig 
en gerus.  Saterdagaand se braai het nie te laat 
aangehou nie en Sondagoggend was dit stil tot die son 
al mooi gesit het.  Weereens ’n heerlike naweek saam! 

 
 
 
 

 
 
 
 

 

 

Wayne was die bewegende 
teiken vir die kinders se 
balle (bo). 
 
Ansie het vir die kinders 
gewys hoe om die swaaie te 
gebruik (links). 
 
 

 

���������	
����������� ��	���� 
 

Die watervlakke in Januarie 2008 
by Rust De Winter (bo), maar 
gelukkig het dit opgedroog en ‘n 
pragtige groen terrein gelaat. 


